
36800 Redondela 

 

Estimada señora, 

Póñome en contacto con vostede en nome da Coordinadora de Traballadores/as de 
Normalización da Lingua (CTNL) para expresarlle a nosa preocupación pola 
desaparición do Servizo de Normalización Lingüística do Concello de Redondela. 

Consideramos que para poder desenvolver e implementar realmente a política 
lingüística desde a administración local é imprescindíbel a existencia dun 
departamento técnico, dun SNL, coas funcións xerais de asesorar á administración en 
todo o relacionado coa política lingüística, de velar polo cumprimento da lexislación e 
os dereitos lingüísticos e de planificar, xestionar, executar e avaliar accións 
encamiñadas a incrementar o uso e prestixio da lingua galega en todos os sectores do 
ámbito de influencia da entidade. 

Consideramos, polo tanto, que a acción normalizadora desde a administración precisa 
de departamentos técnicos como o que até agora existía en Redondela, mais 
procurando a súa estabilidade e dotándoo de recursos humanos, materiais e 
económicos. Coa desaparición do SNL do Concello de Redondela desaparece tamén 
a acción normalizadora que até o de agora se podía desenvolver desde esta 
administración. 

Pedímoslle, xa que logo, que reconsideren a súa decisión e que o Concello se dote de 
persoal técnico estábel para a normalización lingüística, o que garantirá darlle 
estabilidade á acción normalizadora e á defensa e promoción da lingua galega desde 
o Concello de Redondela dunha maneira profesionalizada e alén de mudanzas 
políticas na corporación. 

Un cordial saúdo, 

 

 

 

Nel Vidal Barral 
Presidente da CTNL  

Santiago de Compostela, 24 de abril de 2007  


